

ՀԻՄՆԱՎՈՐՈՒՄ
 ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2022 թվականի հաստատված բյուջեով նախատեսված ելքային ծրագրերի շրջանակներում կատարել վերաբաշխում՝ 154,674.0 հազար դրամի չափով՝ բյուջետային ծախսերի տնտեսագիտական դասակարգման «Այլ կապիտալ դրամաշնորհներ» հոդվածով: Վերաբաշխվող գումարը ուղղվում է Հայաստանի տարածքային զարգացման հիմնադրամի կողմից թվով 8 մանկապարտեզի համար գույքի ձեռքբերմանը, այդ մանկապարտեզներն են.
1. Արարատի մարզի Դաշտավան համայնքի մանկապարտեզ,
2. Արագածոտն մարզի Արագածավան համայնքի մանկապարտեզ,
3. Կոտայքի մարզի Ջրվեժ համայնքի Զովք բնակավայրի մանկապարտեզ,
4. Կոտայքի մարզի Ջրվեժ համայնքի Ջրվեժ գյուղի մանկապարտեզ,
5. Կոտայքի մարզի Արամուս համայնքի մանկապարտեզ,
6. Շիարկի մարզի Մարմաշեն համայնքի Հացիկ բնակավայրի մանկապարտեզ,
7. Շիարկի մարզի Մարմաշեն համայնքի Ջաջուռավան բնակավայրի մանկապարտեզ,
8. Շիարկի մարզի Մարմաշեն համայնքի Լեռնուտ բնակավայրի մանկապարտեզ:
Վերոնշյալ ծախսերի կատարման համար վերաբաշխվում է ՀՀ ԿԳՄՍ նախարարության 2022 թվականի պետական բյուջեի 1183 ծրագրի 32012 միջոցառմամբ նախատեսված գումարի մի մասը, որի հետագայում վերականգնման անհրաժեշտությունը բացակայում է: Խնայողությունը պայմանավորված է այն հանգամանքով, որ գումարը նախատեսված է եղել այն դպրոցների գույքով ապահովման համար, որոնց շինարարական ծրագրերը նախատեսվել է ավարտել 2022թ.-ին, սակայն շինարարությունների մի մասի ավարտը տարբեր օբյեկտիվ պատճառներով հետաձգվել է 2023թ.:
Ընթացիկ իրավիճակը և խնդիրները.
ՀՀ կառավարության 2021-2026թթ. ծրագրով նախատեսվում է մինչև 2026 թվականը կառուցել, հիմնանորոգել կամ վերանորոգել առնվազն 500 մանկապարտեզ և նախակրթարան՝ ապահովելով դրանց ամբողջական հագեցումը գույքով և սարքավորումներով: Մասնավորապես, ՀՀ կառավարության 18.11.2021թ. N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի 3-րդ կետի 3.6 ենթակետով նախատեսվում է ապահովել 500 մանկապարտեզների և նախակրթարանների ցանկում ներառված հաստատությունների անհրաժեշտ գույքով և սարքավորումներով հագեցումը:
Վերոգրյալ նպատակի իրագործման համար նախադպրոցական հաստատությունների նորոգման/վերակառուցման/կառուցման աշխատանքները և գույքով ապահովումը իրականացվում է տարբեր ծրագրերի շրջանակներում, ինչպես օրինակ՝ ՀՀ քաղաքաշինության կոմիտեի պատվիրատվությամբ իրականացվող «Մոդուլային» տիպի մսուր-մանկապարտեզների կառուցման ծրագիրը, ՀՀ համայնքների ենթակառուցվածքների զարգացմանն ուղղված սուբվենցիոն ծրագրերը, Հայաստանի Տարածքային Զարգացման Հիմնադրամի կողմից իրականացվող «Սոցիալական ներդրումների և տեղական զարգացման» ծրագիրը, Երևան համայնքի բյուջեից համաֆինանսավորմամբ և ՄԱԿ-ի համագործակցությամբ իրականացվող ծրագիրը, ինչպես նաև Եվրոպական ներդրումային բանկի և ՄԱԿ-ի հետ համագործակցությամբ իրականացվող ծրագիրը։ Նախադծրոցական հաստատություններում կապիտալ ծրագրեր իրականացվում են նաև բարերաների և բարեգործական կազմակերպությունների կողմից։ Այսպես, 2021թ․-ից ընթացող շինարարական ծրագրերից աշխատանքներն ավարտվել են կամ ավարտվում են թվով 53 մանկապարտեզում, որոնցից 19-ը ավարտվել են 2021թ․-ին, իսկ 34-ը՝ նախատեսվում է ավարտել 2022թ․-2023թ․ սկզբին։ 2021թ․-ին ավարտվածներից 4-ը գույքով ապահովվել են անցյալ տարի, մնացած 19-ից 11-ի գույքով հագեցվածությունը խնդիրը լուծվել է տարբեր միջոցներով (Երևանի քաղաքապետարան, ՏԿԵՆ և այլն), իսկ 8-ի համար խնդիրը մնում է արդիական։
Այսպես, սույն Նախագծով նախատեսվում է գումար հատկացնել վերը նշված 8 մանկապարտեզի գույքով ապահովան համար։ Հաշվի առնելով մինչև Հայաստանի Տարածքային Զարգամցան Հիմնադրմաի (այսուհետ՝ ՀՏԶՀ կամ Հիմնադրամ) փորձը նման ծրագրերում, ինչպես նաև մինչև 2022թ․-ի տարեվերջ մնացած սեղմ ժամկետները՝ Նախագծով նախատեսվում է գումարը հատկացնել Հիմնադրամին և գնման գործընթացը ապահովել վերջինիս կողմից։ Գույքի նախահաշիվները յուրաքանչյուր մանկապարտեզի համար նախնական են և դեռ ամբողջապես կազմված չեն։ Այդ իսկ պատճառով նախատեսվում է իրականացնել հաստատությունների գույքի կարիքների ամբողջական գնահատում Հիմնադրամի միջոցով, որից հետո կկազմվեն համապատասխան նախահաշիվներ և կիրականացվի գնման մրցութային գործընացը։ 
ՀՏԶՀ-ին հատկացվող գումարի հաշվարկն իրկանացվել է ՀՀ քաղաքաշինության կոմիտեի պատվիրատվությամբ ՀՀ Արմավիրի մարզի Արևիկ համայնքում ներկայումս կառուցվող և այս տարի շահագործմանը հանձնվող «Մոդուլային» տիպի մսուր-մանկապարտեզի համար ձեռքբերվող գույքի նախահաշվի հիման վրա։ Այսպես, Արևիկի մսուր-մանկապարտեզի նախահաշվի համաձայն՝ գույքի ընդհանուր արժեքը կազմում է (առանց խաղահրապարակի կոնստրուկցիաների և սարքավորումների) 27,761․8 հազար դրամ և մսուր-մանկապարտեզը 140 տեղ հզորության է։ Հետևապես, 1 սանի հաշվարկով գույքի արժեքը կազմում է 198․3 հազար դրամ։ Նախագծով նախատեսվող մանկապարտեզների հաշվարկը հետևյալն է․
	ՄԱՆԿԱՊԱՐՏԵԶԻ ԱՆՎԱՆՈՒՄԸ
	ԽՄԲԵՐԻ ՔԱՆԱԿԸ
	ԱՌԱՎԵԼԱԳՈՒՅՆ ՍԱՆԵՐԻ ԹԻՎԸ
	ԳՈՒՅՔԻ ԱՐԺԵՔԸ, հազ․ դրամ

	Արարատի մարզի Դաշտավան համայնքի մանկապարտեզ
	1
	30
	5 949,00

	Արագածոտն մարզի Արագածավան համայնքի մանկապարտեզ
	6
	180
	35 694,00

	Կոտայքի մարզի Ջրվեժ համայնքի Զովք բնակավայրի մանկապարտեզ
	2
	60
	11 898,00

	Կոտայքի մարզի Ջրվեժ համայնքի Ջրվեժ գյուղի մանկապարտեզ
	8
	240
	47 592,00

	Կոտայքի մարզի Արամուս համայնքի մանկապարտեզ
	5
	150
	29 745,00

	Շիարկի մարզի Մարմաշեն համայնքի Հացիկ բնակավայրի մանկապարտեզ
	2
	60
	11 898,00

	Շիարկի մարզի Մարմաշեն համայնքի Ջաջուռավան բնակավայրի մանկապարտեզ
	1
	30
	5 949,00

	Շիարկի մարզի Մարմաշեն համայնքի Լեռնուտ բնակավայրի մանկապարտեզ
	1
	30
	5 949,00




Կարգավորման նպատակը և բնույթը. 
         Որոշման նախագծի ընդունմամբ կապահովվի նոր կառուցվող և վերակառուցվող/հիմնանորոգվող մանկապարտեզների գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի Դաշտավան համայնքի, Արագածավան համայնքի, Ջրվեժ համայնքի Զովք բնակավայրի և Ջրվեժ գյուղի, Արամուս համայնքի, Մարմաշեն համայնքի Հացիկ, Ջաջուռավան և Լեռնուտ բնակավայրերի մանկապարտեզների գույքային հագեցվածության բարելավումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի 3-րդ կետի 3.6 ենթակետից, որով նախատեսվում է ապահովել 500 մանկապարտեզների և նախակրթարանների ցանկում ներառված հաստատությունների անհրաժեշտ գույքով և սարքավորումներով հագեցումը:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



